
Sortu zenean hasitako lan ildoa 
jarraitu zuen 2017an Okendo Kultur 
Etxeak. Hala, arte plastikoen arloan 
lan egin zuen bereziki, aurretik abian 
ziren proiektuak egonkortuz eta 
berriak martxan jarriz.

Kultur etxean egindako erakusketen 
maila interesgarria izan da, eta 
bereziki, zinemarekin lotutakoak 
nabarmendu ziren: Fernando 
Mircalaren Zinema, papera eta 
guraizeak eta Pedro Usabiagaren Mila 
garrasi gauean. Aipatzekoa da ere 
2016ko Europako Kultur Hiriburutzari 
In&At erakusketarekin egindako 
omenaldia; hain zuzen ere, egitasmo 
horrekin eman zitzaion amaiera 
Hiriburutzarekin lotuta egindako lanei. 
Aipamena merezi dute Jose Luis 
López Ros artistaren mosaikoekin 
egindako erakusketak eta Sophie 
Collen Scali eta Jean Luis Tartas 
artisten eskultura eta margolanekin 
egindakoak. Zientziaren mundua 
ere jorratu dugu Nanogunerekin 
elkarlanean antolatutako Ibilaldi 
bat nanomunduan barrena 
erakusketarekin.

Eraikin zaharreko erakusketa 
aretoa ere ezin ahaztu, urte osoan 
zehar tokiko artisten lanak jaso 
baitzituen, adibidez Leire Aranburuk 
Bic boligrafoekin egindako lanen 
erakusketa. Eraikin zaharrean 
erakusketa kolektiboak ere egin ziren, 
besteak beste, Euskadiko Itsasargien 

Elkartearekin eta Catalina Erauso 
Arte Elkartearekin elkarlanean 
antolatutakoak.

Arte plastikoetan espezializatuta 
egonagatik, beste diziplina batzuetako 
ekimenak ere egin ziren kultur etxean. 
Horren adibide artista ezagunek 
emandako zenbait diziplinatako 
eskola magistralak. Horietan, artean 
interesatutako erabiltzaileek teknika 
berriak ezagutu eta goi mailako 
irakaspenak eskuratzeko aukera izan 
zuten. Era berean erakusketekin 
lotutako jarduerak ere eskaini ziren, 
adibidez bisita gidatuak, tailerrak edo 

ikuskizunak. Horiei esker, erakusketen 
edukietan sakontzeko aukera izan 
zuten herritarrek.

Gu hobeto ikusteko erakusketa.

Zinema, papera eta guraizeak erakusketa.

Fernando Mircalaren master class.

Auzoko elkarteekin elkarlana 
ohikoa izan zen 2017an ere, besteak 
beste, kultur etxeko aretoak euren 
ekitaldiak antolatzeko utziz edo 
auzoko jaietan parte hartuz. Azken 
horren adibide dira San Juan eta San 
Tomas egunetan antolatutako musika 
kontzertuak. Antxeta elkartearen 50. 
urtemuga ospatzeko antolatutako 
ekitaldiak nabarmendu ziren, 
zehazki kontzertu bat eta haurrei 
zuzendutako hainbat tailer. Ezin 
aipatu gabe utzi ere tokiko artistekin 
Groseko hainbat taberna eta aretotan 
antolatutako kontzertuak eta poltsiko 
antzerkiko ikuskizunak.

Donostiako hainbat elkarte eta 
erakunderekin elkarlanean azken 
urteotan antolatutako ziklo eta 
hitzaldiei ere jarraipena eman 
zitzaien, besteak beste, osasunaren, 
naturari edo ekologiari buruzkoak. 

Santiago Bidearen inguruko 
jardunaldiak edo eskualdeetako 
etxeekin antolatutakoak ere 
aipatutakoaren adibide dira. Kultur 
etxeko zerbitzuen funtzionamendu 
egokia ere aipatu behar da. 
Liburutegiak, KZ Guneak, 
Gaztelekuak, Haurtxokoak eta Plus 
55 zerbitzuak antolatutako ekitaldiak 
arrakastatsuak izan ziren, eta kultur 
etxearekin elkarlanean jardun zuten 
herritarren arretan, Okendoren izaera 
irekia sustatuz eta erabiltzaileen 
beharrei erantzunez.

Okendon emandako ikastaroen 
gainean, berriz, arrakasta aipatu behar 
da. Kultur etxea arte plastikoetan 
espezializatuta dagoela ahaztu gabe, 
beste diziplina batzuk ezagutzeko 
aukera eskaini zitzaien erabiltzaileei: 
Luisa Etxenike, Ane Mayoz eta 
Montserrat Fornellsek emandako 

ikastaroak nabarmendu ziren, ohiko 
eskaintza izugarri aberastu baitzuten.

Amaitzeko, aipatu beharra dago 
guztira 260.000 aldiz erabili 
dituztela herritarrek kultur etxearen 
zerbitzuak edo parte hartu zutela 
guk antolatutako jardueretan. 
Horrenbestez, herritar ugariren 
beharrei erantzun zitzaiela esan 
daiteke, ez soilik Grosekoak, baizik eta 
Donostia guztikoak. 

Almudena Grandesen hitzaldia Literaktum jaialadian. Kale antzerkia.

San Juan sua Saguesen.

JARDUERAK

KOPURUA ERABILTZAILEAK

GUZTIRA 1.473 114.015

Antzerkia 16 2.743

Dantza 9 1.255

Musika 21 4.398

Zinea 50 2.656

Hitzaldiak eta mahai inguruak 144 12.063

Erakusketak 18 66.874

Bilerak eta elkarteen ekitaldiak 107 1.804

Liburutegiko jarduerak 109 2.495

Plus 55 101 8.386

Gaztelekua 353 2.750

Haurtxokoa 486 6.596

Olatu Talka 23 1.740

Beste 36 255

ZERBITZUAK

BISITAK

GUZTIRA 163.970

Liburutegiko bisitariak 132.457

Haurtxokoa 13.965

Gaztelekua 8.554

Kzgunea 8.994

Prestakuntza EMAKUMEAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 74 1.231 11 45 63 1.148

2016/17 Ikastaroak 33 565 4 33 29 534

2017/18 Ikastaroak 41 666 7 12 34 614

 

Prestakuntza GIZONAK

GUZTIRA EUSKERAZ GAZTELANIAZ

KOPURUA ERABILTZAILEAK KOPURUA ERABILTZAILEAK KOPURUA ERABILTZAILEAK

GUZTIRA 74 335 11 24 63 302

2016/17 Ikastaroak 33 186 4 12 29 165

2017/18 Ikastaroak 41 149 7 12 34 137

 BISITAK GUZTIRA: 260.848 

 


